
সিম্বেলিন্ রাজার উপাখ্যান।
৪৩৫


মধ্যে তথায় উত্তীর্ণ হইল এবং কৌশল ক্রমে ইমোজেনের সহিত সাক্ষাৎ করিল। ইমোজেন তাহার সহিত আলাপে স্বামি মিত্র বলিয়া পরিচয় পাওয়াতে আদৌ যথেষ্ট সমাদর ও সৎকার করিলেন কিন্তু ইয়াকিমো যখন ক্রমে২ প্রণয়ানুবন্ধনের সূত্রপাত করিবার উপক্রম করিল তখন মহা ক্রোধে ঘৃণা পূর্ব্বক তাহাকে দূরীভূত করিয়া দিলেন। এক্ষণে ইয়াকিমোর বোধ হইল আপনার জঘন্য মানস সিদ্ধ হওয়া সুকঠিন।

 অতএব সরলভাবে কামিনীর প্রণয় ভাজন হইতে অসমর্থ হইয়া প্রতারণা দ্বারা মনোভীষ্ট সিদ্ধ করিতে সচেষ্ট হইল। এক দিন যুবতীর সহচরীদিগকে কিঞ্চিৎ উৎকোচ দিয়া কহিল আমাকে এক রাত্রি কোন কৌশলে ইমোজেনের শয়নাগারে থাকিতে দাও। সঙ্গিনীগণ অর্থ গৃহ্ণু এপ্রযুক্ত টাকার লোভ সম্বরণ করিতে পারিল না, ধন লাভ লালসায় তাহাকে ম্ঞ্জুষা নিবদ্ধ করিয়া গোপনে রাজকন্যার শয়নাগারে রাখিয়া আসিল। ইয়াকিমো রাজনন্দিনীর নিদ্রাগম পর্য্যন্ত তদবস্থায় থাকিল। পরে নৃপকুমারী সুপ্ত হইলে পেটারা হইতে বাহির হইল এবং কুঠরীর সমুদায় দ্রব্য সামগ্রী বিশেষতঃ ইমোজেনের গণ্ডদেশ স্থিত একটা মাংসরুহ অর্থাৎ আঁচিল লিপ্যঙ্কিত করিয়া লইল। পরে ভূপালবালার হস্ত হইতে সেই কেয়ূরাভরণ গ্রহণ পূর্ব্বক পুনর্বার পেটিকা মধ্যে প্রবেশ করিল। এই রূপে প্রতারণা ও চৌর্য্য দ্বারা কৃতকার্য্য হইয়া পর দিবস হর্ষোৎফুল্ল লোচনে ব্রিটনে যাত্রা করিল এবং সেখানে উপস্থিত হইয়া পস্থিউমসকে কহিল তোমার বনিতা আমার সহিত প্রণয়ানুবন্ধন করিয়া অনুরাগের চিহ্ণ স্বরূপ কেয়ূর প্রদান করিয়াছেন, আমাকে এক রাত্রি স্বীয় শয়নাগার মধ্যে শয়ন করিতে দিয়াছিলেন। দুরাত্মা প্রত্যয়ার্থ ইহাও কহিল যে যুবতীর শয়ন মন্দির বিচিত্র কৌষেয় ও অদ্ভুত চিত্র পটে মণ্ডিত, তন্মধ্যে একটা চিত্র এই ভাবে লিখিত যেন গর্ব্বান্বিতা

		 এই পাতা শেষ সম্পাদিত হয়েছে ১০:৪০টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

